
	1. Ընդհանուր դրույթներ

	1.1. Պաշտոնի անվանումը, ծածկագիրը
Մրցակցության պաշտպանության հանձնաժողովի (այսուհետ՝ Հանձնաժողով) իրավաբանական վարչության (այսուհետ՝ Վարչություն) իրավական ապահովման բաժնի (այսուհետ ` Բաժին) պետ (ծածկագիր՝ 45-34.1-Ղ4-1)
1.2. Ենթակա և հաշվետու է 

Բաժնի պետն անմիջական ենթակա և հաշվետու է Վարչության պետին:
1.3. Ենթակա և հաշվետու պաշտոններ 

Բաժնի պետին անմիջական ենթակա և հաշվետու են Բաժնի աշխատողները:
1.4. Փոխարինող պաշտոնի կամ պաշտոնների անվանումները
Բաժնի պետի բացակայության դեպքում նրան փոխարինում է Բաժնի գլխավոր իրավաբանը:
1.5. Աշխատավայրը

Հայաստան, ք. Երևան, Կենտրոն վարչական շրջան, Տիգրան Մեծի փ. 4 շենք.

	2. Պաշտոնի բնութագիրը
2.1. Աշխատանքի բնույթը, իրավունքները, պարտականությունները 

1. ապահովում է Հանձնաժողովի մասնագիտական կառուցվածքային ստորաբաժանումների կողմից մշակված, ինչպես նաև պետական մարմինների կողմից Հանձնաժողովի քննարկմանը ներկայացված իրավական ակտերի նախագծերի վերաբերյալ իրավական կարծիքի տրամադրումը.  
2. ապահովում է Հանձնաժողովի մասնագիտական կառուցվածքային ստորաբաժանումների, պետական մարմինների, ինչպես նաև ֆիզիկական և իրավաբանական անձանց կողմից բարձրացված իրավական գնահատական պահանջող՝ տնտեսական մրցակցության և սպառողների շահերի պաշտպանության հարցերի վերաբերյալ դիրքորոշումների, այդ թվում՝ տնտեսական մրցակցության օրենսդրության դրույթների մեկնաբանման վերաբերյալ կարծիքների տրամադրումը.
3. ապահովում է իրավական ակտերում փոփոխություններ, լրացումներ կատարելու վերաբերյալ համապատասխան առաջարկությունների ներկայացումը. 
4. ապահովում է Բաժնի աշխատակիցների մասնակացությունը տնտեսական մրցակցության ոլորտին առնչվող Եվրասիական տնտեսական միության նորմատիվ իրավական ակտերում, այլ միջազգային փաստաթղթերում փոփոխություններ և լրացումներ կատարելուն ուղղված աշխատանքներին մասնակցության ապահովում և այդ կապակցությամբ կազմակերպված և այլ տեսակոնֆերանսներին առաջարկությունների և դիրքորոշումների ներկայացումը.
5. ապահովում է Հանձնաժողովի գործունեության  ռազմավարական և կազմակերպական նշանակության խնդիրների լուծման նպատակով առաջարկությունների և այլընտրանքային լուծումների ներկայացումը.
6. ապահովում է Հանձնաժողովի որոշումների, եզրակացությունների, հատուկ կարծիքների, Հանձնաժողովի Նախագահի, համապատասխան անդամի  և գլխավոր քարտուղարի,  ստորագրմանը ներկայացվող հրամանների նախագծերի, ինչպես նաև տնտեսական մրցակցության պաշտպանությանն առնչվող այլ իրավական ակտերի նախագծերի մշակման աշխատանքների իրականացումը.
7. ապահովում է Հանձնաժողովի մասնագիտական կառուցվածքային այլ ստորաբաժանումների կամ աշխատողների կողմից կազմված Հանձնաժողովի որոշումների, Հանձնաժողովի նախագահի և գլխավոր քարտուղարի ստորագրմանը ներկայացվող հրամանների նախագծերի, այլ փաստաթղթերի, ինչպես նաև Հանձնաժողով ներկայացված նորմատիվ իրավական ակտերի նախագծերի վերաբերյալ իրավական եզրակացությունների տրամադրումը, այդ թվում` նշագրման միջոցով.
8. ապահովում է մինչև համապատասխան գործողության կատարումը, գործարքի կնքումը կամ իրավական ակտի (բացառությամբ նորմատիվ իրավական ակտի) ընդունումը դրա՝ տնտեսական մրցակցության կանխման, սահմանափակման, արգելման և (կամ) սպառողների շահերը վնասելու, ինչպես նաև տնտեսական մրցակցության պաշտպանությանն առնչվող այլ հարցերի վերաբերյալ եզրակացություն ստանալու խնդրանքով Հանձնաժողով դիմած անձանց իրավական եզրակացության նախագծի կազմումը. 
9. ապահովում է  Հանձնաժողովի կողմից իրավական ակտերի և ստորագրված պայմանագրերի փորձաքննության իրականացման հետ կապված անհրաժեշտ աշխատանքների իրականացումը՝ անհրաժեշտության դեպքում համագործակցելով Հանձնաժողովի կառուցվածքային այլ ստորաբաժանումների հետ.
10. ապահովում է ֆիզիկական և իրավաբանական անձանց, պետական մարմինների և դրանց պաշտոնատար անձանց դիմումներով բարձրացված հարցերի պատասխանների պատրաստումը, խորհրդատվության տրամադրումը.
11. ապահովում է Հանձնաժողովի որոշումների, այլ փաստաթղթերի, ինչպես նաև Հանձնաժողով ներկայացված իրավական ակտերի և այլ փաստաթղթերի, միջազգային պայմանագրերի, Եվրասիական տնտեսական միության շրջանակներում ընդունվող իրավական ակտերի նախագծերի վերաբերյալ իրավական եզրակացությունների տրամադրման, համապատասխան առաջարկությունների և դիտողությունների մշակումը և ներկայացումը.
12.  ապահովում է օտարերկրյա պետություններում մրցակցության պաշտպանություն իրականացնող մարմինների գործունեության բնագավառում գործող օրենսդրական փաստաթղթերի հավաքագրման, վերլուծության, համապատասխան առաջարկների ներկայացման, դրա հետ կապված այլ աշխատանքները, օտարերկրյա իրավական ակտերի, իրավակիրառ փորձի համեմատական վերլուծությունը.
13. ապահովում է ՀՀ կառավարության նիստի, նախարարական կոմիտեների նիստերի օրակարգերում ընդգրկված հարցերի ուսումնասիրությունը և վերլուծությունը.
14. ապահովում է Բաժնի աշխատակցի մասնակցությունը Հանձնաժողովում կազմավորված, ինչպես նաև միջգերատեսչական աշխատանքային խմբերի աշխատանքներին.
Իրավունքները՝
· • պահանջել իր գործառույթների իրականացման համար անհրաժեշտ փաստաթղթերը, նյութերը և այլ անհրաժեշտ տեղեկատվություն․
• Հայաստանի Հանրապետության և օտարերկրյա պետությունների, միջազգային և այլ կազմակերպությունների իրավասու մարմինների ներկայացուցիչների հետ հանդիպումներին, խորհրդակցություններին, գիտաժողովներին, սեմինարներին, այլ տեսակոնֆերանսներին առաջարկությունների, դիրքորոշումների, զեկույցների ներկայացումը.
• պահանջել տնտեսավարող սուբյեկտներից, պետական մարմիններից և դրանց պաշտոնատար անձանցից անհրաժեշտ տեղեկատվություն.
• տրամադրել տնտեսական մրցակցության ոլորտին վերաբերող իրավական  դրույթների վերաբերյալ կարծիք.
• տրամադրել կարծիք Հանձնաժողով ստացված դիմումներով բարձրացված հարցերի վերաբերյալ․
• ներկայացնել առաջարկություններ Բաժնի աշխատանքներին մասնագետներ, փորձագետներ, գիտական հաստատությունների ներկայացուցիչներ ներգրավելու և աշխատանքային խմբեր կազմավորելու և այդ խմբերը կազմալուծելու վերաբերյալ.
Պարտականությունները՝
• մշակել և ներկայացնել համապատասխան դիմումները, բողոքները, գրությունները. 
• Հանձնաժողովի նիստերի, աշխատանքային քննարկումների, խորհրդակցությունների, ժողովների ընթացքում քննարկվող հարցերի վերաբերյալ տրամադրել եզրակացություններ, ներկայացնել առաջարկություններ, դիրքորոշումներ.
• վերահսկել առաջարկությունների, տեղեկանքների, հաշվետվությունների, միջնորդագրերի, զեկուցագրերի և այլ գրությունների մշակումը.
• հսկողություն սահմանել Հանձնաժողովի կողմից իրավական ակտերի փորձաքննության իրականացման աշխատանքների նկատմամբ․
• ներկայացնել Հայաստանի Հանրապետության կառավարության նիստի, նախարարական կոմիտեների նիստերի օրակարգում ընդգրկված իրավական ակտերի նախագծերի վերաբերյալ ստորաբաժանման դիրքորոշումը.
• վերահսկել բաժնի իրավասության սահմաններում եզրակացությունների նախագծերի մշակման աշխատանքները.
• հսկողություն սահմանել տնտեսական մրցակցության պաշտպանության ոլորտին վերաբերող իրավական ակտերի ընդունման, դրանցում փոփոխություններ և լրացումներ կատարելու վերաբերյալ նախագծերի ժամկետներում նախապատրաստման նկատմամբ.
• կազմել հարցադրումներ օտարերկրյա փորձի վերաբերյալ և ներկայացնել  Հանձնաժողովի համապատասխան ստորաբաժանմանը՝ օտարերկրյա մրցակցության մարմիններին ներկայացնելու համար.
• վերահսկել Բաժնի աշխատակիցների մասնակցությունը ներպետական և միջազգային աշխատանքային քննարկումներին, հանդիպումներին և աշխատանքային խմբերի աշխատանքներին։

	3. Պաշտոնին ներկայացվող պահանջները

3.1. Կրթություն, որակավորման աստիճանը

1.

Ուղղություն

Գործարարություն, վարչարարություն և իրավունք
2.

Ոլորտ

Իրավունք

3.

Ենթաոլորտ

Իրավունք

4.

Մասնագիտություն

042101.00.6 իրավագիտություն կամ 

042101.00.7 իրավագիտություն
3.2. Մասնագիտական գիտելիքները

Ունի գործառույթների իրականացման համար անհրաժեշտ գիտելիքներ
3.3. Աշխատանքային ստաժ, աշխատանքի բնագավառում փորձառություն

Հանրային ծառայության առնվազն երեք տարվա ստաժ կամ չորս տարվա մասնագիտական աշխատանքային ստաժ կամ իրավունքի բնագավառում՝ չորս տարվա աշխատանքային ստաժ.
3.4. Անհրաժեշտ կոմպետենցիաներ
Ընդհանրական կոմպետենցիաները
1. Աշխատակազմի կառավարում (կատարողականի կառավարում)

2. Խնդրի լուծում

3. Բարեվարքություն

4. Քաղաքականության վերլուծություն, մոնիթորինգ

5. Որոշումների կայացում

6. Ծրագրերի կառավարում

Ընտրանքային կոմպետենցիաներ

1. Բանակցությունների վարում

2. Փոփոխությունների կառավարում

3. Կոնֆլիկտների կառավարում

4. Բողոքների բավարարում

5. Ժամանակի կառավարում

6. Ելույթների նախապատրաստում և կազմակերպում

7. Ժողովների և խորհրդակցությունների կազմակերպում և վարում

8. Փաստաթղթերի նախապատրաստում



	4. Կազմակերպական շրջանակը
4.1. Աշխատանքի կազմակերպման և ղեկավարման պատասխանատվությունը

Պատասխանատու է համապատասխան մարմնի կառուցվածքային ստորաբաժանման կազմում գործող կառուցվածքային միավորի աշխատանքների կազմակերպման և ղեկավարման համար։ 
4.2. Որոշումներ կայացնելու լիազորությունները

Կայացնում է որոշումներ համապատասխան մարմնի կառուցվածքային ստորաբաժանման կազմում գործող կառուցվածքային միավորի աշխատանքների կազմակերպման և ղեկավարման շրջանակներում։ 
4.3. Գործունեության ազդեցությունը 

Ունի գերատեսչական մակարդակում աշխատանքների կազմակերպման և քաղաքականության իրականացման ապահովման և իր լիազորությունների իրականացման արդյունքում այլ անձանց վրա ազդեցություն։ 
4.4. Շփումները և ներկայացուցչությունը

Շփվում և որպես ներկայացուցիչ հանդես է գալիս պետական մարմինների և կազմակերպությունների ներկայացուցիչների, ինչպես նաև օտարերկրյա պետությունների և միջազգային կազմակերպությունների ներկայացուցիչների հետ՝ ներկայացնելով համապատասխան կառուցվածքային ստորաբաժանումը և մարմինը: 
4.5. Խնդիրների բարդությունը և դրանց լուծումը

Իր լիազորությունների շրջանակներում բացահայտում, վերլուծում և գնահատում է իր կողմից ղեկավարվող կառուցվածքային միավորի գործառույթներից բխող խնդիրները և դրանց տալիս լուծումներ։  


